Maandag

1 Kor. 15: 24 — 28; Rom. 12: 1 en 2; Maleagi 1: 6. Teks 1 Kor. 15: 28 “So sal God
alles wees vir alles. Tema: "Jesus Christus verlos ons van vandag se afgod wat
Jesus genoem word." Die Christelike Kerk wéreldwyd word deur die narsistiese
geestelikheid van afgodsdiens oorheers. Hierdie narsistiese geestelikheid is
afgodsdiens wat in die Naam van Jesus as godsdiens voorgehou word. Die trefsin in
hul aanslag is: “Jy is s6 spesiaal en besonders vir God dat Hy sy eie Seun Jesus vir
jou opgeoffer het” Wat is hierdie verklaring wat geestelikes aan mense maak: “Jy is
s6 spesiaal vir God?” Dit is afgodsdiens! Die profeet Hosea beskryf hierdie
afgodsdiens 750 jaar voor die geboorte van Christus soos volg in Hosea 5: 1 “Luister
hierna priesters! Let op, leiers van Israel! Hierdie oordeelswoord is vir julle bedoel.
Julle is die wip in Mispa, die oopgespreide vangnet op Tabor, die diep vanggat in
Sittem.” Predikers wat die kinders van God jag soos jagters wild jag met wippe,
vangnette en vanggate! Hulle jag gelowiges om hulle vas te vang binne hul mag,
soos wilde diere en voéls in wippe, vangnette en vanggate. Wat is hulle wippe en
vanggate? Dit is om te maak asof hulle God se Woord aankondig, en mense wys
hoe om in God te glo en God te dien, terwyl dit net 'n wip en vanggat is om mense
binne hulle eie geestelike mag vas te vang! Hierdie aankondiging en verklaring van
geestelikes aan mense vandag: “Jy is vir God s6 spesiaal en besonders dat Hy sy
Seun vir jou opgeoffer het”, is die wip en vanggat waarmee hulle gelowiges probeer
vasvang in hulle geestelike mag. Hulle wil jou vasvang in die mag van 'n narsistiese
god! 'n Afgod is 'n god wat mense voérhou wat alles wil beheer en deur alles sy
invloed wil uitleef sonder dat hy oor die besondere eienskappe van God beskik!

Dinsdag

1 Kor. 15: 24 — 28; Rom. 12: 1 en 2; Maleagi 1: 6. Teks 1 Kor. 15: 28 “So sal God
alles wees vir alles." Tema: 'Jesus Christus verlos ons van vandag se afgod wat
Jesus genoem word."' Ps. 115: 1 — 8 beskryf 'n narsistiese god, 'n afgod wat mense
maak wat geen eienskap van God het nie, maar alles begeer, alle mag, beheer en
invioed wil hé: “Wat hulle het, is afgode, van silwer en goud, die werk van
mensehande. 'n Mond het hulle, maar praat kan hulle nie, 0é het hulle, maar sien
kan hulle nie, ore het hulle, maar hoor kan hulle nie, 'n neus het hulle, maar ruik kan
hulle nie. Hulle het hande, daarmee kan hulle nie voel nie, hulle voete, daarmee kan
hulle nie loop nie. Daar kom geen geluid uit hulle keel nie. Wie hulle maak en op
hulle vertrou sal net soos hulle word.” 'n Narsistiese god het 'n mond maar sé self
niks en anders as wat oor hom gesé word deur mense se visioene, drome en
stemme wat hulle hoor nie. 'n Narsistiese god het voete maar kan net wees waar
mense hom neersit in hul hart, in hul lewe, in hul werk, maar kan nérens self heen
gaan om te help of in te gryp omdat en soos hy wil nie. 'n Narsistiese god, het o€,
maar sien geen sondes raak nie, sien geen nood of behoefte raak nie. Daarom moet
hy met die gevoelvolheid en innigheid van mense lewend gemaak word. n
Narsistiese god het 'n neus maar is van niks bewus wat om hom aangaan nie en hy
het ore maar hy kan niks hoor wat vir hom gesé word nie. Daarom moet jy met



mense wat hom verteenwoordig praat om iets by hom uit te kry. Hierdie is die
narsistiese afgod wat mense begeer en sy lewe deur mense wil leef, mense se
beheer van hul lewe wil hé, en wie 'n behoefte het dat van hom 'n ophef gemaak
word en bemagtig word met heerlikheid wat aan hom toegedig word. Afgode wil
bewonder word sonder dat hulle enige besondere of spesiale eienskappe het.
Daarom is jy en moet jy so spesiaal vir afgode wees dat jy hulle begeertes vervul.

Woensdag

1 Kor. 15: 24 — 28; Rom. 12: 1 en 2; Maleagi 1: 6. Teks 1 Kor. 15: 28 “So sal God
alles wees vir alles."Tema: 'Jesus Christus verlos ons van vandag se afgod wat
Jesus genoem word.' Goddeloses wat van God 'n narsistiese afgod maak spot altyd
die gelowiges van die Here omdat hulle nie van God 'n afgod maak nie, in die woord
van Ps. 115: “Waar is hulle God nou?” In vandag se taal klink dit so: “Julle kan julle
god nie ervaar en beleef soos ons nie, want julle God is onsigbaar en nérens nie,
maar ons kan ons god sigbaar en tasbaar ervaar!” Psalm 115 antwoord hierdie
gespot met God die woorde: “God is in die hemel, bedoelende, onsigbaar,
alomteenwoordig, oneindig, alwys en almagtig, en daarom doen Hy wat Hy wil!” Hy
is nie 'n god vol begeertes en behoeftes wie spesiale mense nodig het om hom te
bevredig nie. Hy doen wat Hy wil! Afgode word nie met uiterlike materiaal as
beeldjies gemaak nie. God word in mense se gees 'n afgod gemaak. Dit doen elke
goddelose vandag nog - nie meer met uiterlike voorwerpe nie, maar met
geestesbeelde van God binne hulle harte: hulle maak God 'n god vol begeertes wat
hulle vir hom bevredig. Dit is die wip en vanggat (Hosea 5:1) van alle afgodsdiens
binne die kerk vandag! Hulle verlei jou om van Jesus 'n afgod te maak: jy moet so
spesiaal wees vir Jesus dat jy sy begeertes en verlangens na mag, lewe, heerlikheid
en invioed in die wéreld vir Hom sal waarmaak! Hulle stel hul geestelike wippe en
vanggate in preke so6 op: “Jy is so spesiaal vir Jesus! Hy begeer met jou 'n
verhouding. Hy wil graag sy lewe binne jou kom leef! Hy wil graag die beheer van jou
lewe hé! Hy begeer dat jy Hom sal uitbeeld in die wéreld! Hy begeer dat jy niks sal
wees nie sodat Hy alles binne in jou kan wees.” Hierdie is 'n Jesus wat mag, aansien
en invloed begeer, grensloos alles in almal wil wees en bewonder wil word, maar nie
self kan doen wat Hy wil nie! Wie hulle self spesiaal voel om Jesus s6 te maak, is in
die mag vasgevang om om van Jesus 'n afgod maak! Preek beskikbaar op Google
by ngkerklevubu.co.za Ds. Petrus

Donderdag

1 Kor. 15: 24 — 28; Rom. 12: 1 en 2; Maleagi 1: 6. Teks 1 Kor. 15: 28 “So sal God
alles wees vir alles.” Tema: 'Jesus Christus verlos ons van vandag se afgod wat
Jesus genoem word.' Wat moet jy doen om so spesiaal te wees dat jy van Jesus 'n
afgod maak? Die antwoord in alle afgodsdienste nog altyd oor die hele wéreld is: jy
moet jouself wie jy as mens is opoffer vir hierdie afgode! Dit is dié tipe selfopoffering
wat van God n afgod maak! Die profeet Miga beskryf hierdie afgodsoffer in 6: 6 — 8
s6: “Wat sal ek saamvat as ek na die Here toe gaan, as ek voor die hoé God gaan



kniel? Moet ek met offers na Hom gaan, met jaaroud kalwers? Sal die Here
duisende ramme aanvaar saam met tienduisende offers van olie? Moet ek my
eersgeborene offer vir my sonde, hom wat uit my liggaam kom vir my oortreding?
Mens die Here het jou bekend gemaak wat goed is: Hy vra dat jy reg sal laat
geskied, dat jy liefde en trou sal bewys, dat jy bedagsaam sal lewe voor jou God.”
Spesiale mense maak God spesiaal met die selfopoffering van hul menslikheid. Hoe
groter en hoe dieper hierdie tipe selfopoffering, hoe meer spesiaal is jy en hoe meer
spesiaal maak jy jou god! Daarom nie ou beeste maar jou jong kalwers, nie een nie,
maar tienduisende offers, ook nie jou diere nie, maar jou eerste kind, jou eie-self uit
jou eie liggaam eis die priesters in die Naam van "God" op om op hul altare voor hul
ouers geslag te word. Selfopoffering maak jou en jou afgod spesiaal! Dit is die
selfopoffering van jou menslikheid wat geestelikes vandag nog as offers vra vir die
afgod wat hulle die Naam Jesus gee: jy moet jou eie-ek kruisig en doodmaak, jouself
en jou lewe opgee, jou hart vir God as offer gee. Jy moet Jesus lewend maak deur
Hom binne in jou te laat leef, die beheer van jou lewe vir Hom gee en Hom met jou
lewe uitbeeld om hom kragtig te maak. Wie dit met Jesus doen, maak Hom 'n afgod
wat self niks is nie en niks self kan doen nie. Preek beskikbaar op Google

Vrydag

1 Kor. 15: 24 — 28; Rom. 12: 1 en 2; Maleagi 1: 6. Teks 1 Kor. 15: 28 “So sal God
alles wees vir alles.” Tema:" Jesus Christus verlos ons van vandag se afgod wat
Jesus genoem word." Die Here Jesus Christus is nie mense se afgod wat niks self
kan wees en doen nie, en net begeer, wens en verlang dat mense Hom spesiaal in
hul lewens sal maak nie. Jesus Christus is Here en God, uit Homself, deur Homself
en vir Homself. Hy doen wat Hy wil! Dit is hoe Paulus Christus aankondig in Rom.
11: 33 — 36 “Wie bewys hom 'n guns, sodat hy verplig is om iets terug te doen? Uit
Hom, deur Hom en tot Hom is alle dinge. Aan Hom behoort die heerlikheid tot in
ewigheid.” Wie Jesus Christus is en wat hy doen as Here, doen Hy sodat Hy alles vir
alles sal wees. (1 Kor. 15: 28). Hy bevestig sy eie mag as God en Hy as God
vernietig alle kragte en magte wat Hom nie erken as God soos Hy God uit Homself,
deur Homself en vir Homself is nie. Hierdie magte, kragte en gesag wat Christus
vernietig is nie kragte en magte waarteen God moet stry en baklei nie. So asof God
sukkel om God te wees teenoor bedreigende kragte en magte! Christus het ons
verlos uit die wip, die vangnet en vanggate van die afgode wat mense opmaak om
God mee te onteer: “n Seun eer sy vader en 'n slaaf sy eienaar. As Ek dan vader is,
waar is die eer wat My toekom? En as Ek Here is, waar is my eerbied dan? Dit is wat
Ek, die Here die Almagtige, vir julle vra, priesters, julle wat My met minagting
behandel” (Mal. 1: 6) Om van God 'n god te maak wat alles begeer, alles wens en
alles graag wil hé maar dit net kan kry as 6ns onssélf vir Hom opoffer sodat Hy god
kan wees, is nie hoe ons God aanbid nie. Dit is hoe ons hom onteer. Christus het
Homself gegee sodat ons weer aan Hom die eer sal gee: uit Hom, deur Hom en tot
Hom is alle dinge, Hy is alles vir alles. Hy het alles vir en met my gedoen, dat ek



Hom net weer kan vertrou en eer as “Ons Vader!” Preek beskikbaar op Google

